	               Իրավական ակտի հիմնավորումը

	1.
	Անհրաժեշտությունը

	
	“Հակաականային գործողությունների ազգային չափորոշիչների” ընդունման անհրաժեշտությունը պայմանավորված է այն հանգամանքով, որ հակաականային գործողությունների անվտանգ և արդյունավետ իրականացման համար անհրաժեշտ է ունենալ հակաականային գործողությունների միջազգայնորեն ընդունված ստանդարտներին համապատասխանող ազգային չափորոշիչներ: Այդ չափորոշիչները պետք է ապահովեն ՀՀ տարածքում հակաականային գործողություններ իրականացնող անձանց և կազմակերպությունների գործունեության կարգավորումը՝ երաշխավորելով միաժամանակ այդ անձանց և շրջապատի անվտանգությունը:
Այդպիսի համապատասխանության պահանջը պայմանավորված է այն հանգամանքով, որ ականների և պատերազմի պայթուցիկ  մնացորդների հետ աշխատանքը կապված է ռիսկի բավականին բարձր աստիճանի հետ: Այս առումով անհրաժեշտ է, որպեսզի հակաականային գործողություններով զբաղվեն այդ հմտությունները հատուկ կերպով ձեռք բերած անձինք և կազմակերպությունները, որոնց գործունեությունը կհամապատասխանի ազգային մակարդակով պատշաճ ընդունված չափորոշիչներին:

Հակաականային գործողությունները չեն սահմանափակվում միայն բուն ականազերծմամբ: Դրանք ներառում են գործողությունների լայն շրջանակ, որոնց շարքում հատկանշական են ականների և պատերազմի պայթուցիկ մնացորդների հայտնաբերման նպատակով իրականացվող տեխնիկական և ոչ տեխնիկական հետախուզությունը, տարածքի հանձնման պահանջները, ականազերծման գործողություններ իրականացնելի տարածքի անվտանգության ապահովման հիմնահարցերը, ականազերծման ընթացքում օգտագործվող սարքավորումներին և միջոցներին ներկայացվող պահանջները, ինչպես նաև ականների և պատերազմի պայթուցիկ մնացորդների ռիսկի վերաբերյալ իրազեկման ծրագրերի իրականացումը: 
Հաշվի առնելով, որ նշված գործողությունների իրականացման ընթացքում արդյունավետության և անվտանգության ապահովման պահանջները առանցքային դեր են խաղում, Ժնևի հումանիտար ականազերծման կենտրոնի կողմից 1999 թվականից սկսած, միջազգային փորձագետների միջոցով մշակվել և պարբերաբար թարմացվում է “Հակաականային գործողությունների միջազգային չափորոշիչներ” (ՀԱԳՄՉ) փաստաթուղթը, որը, հաշվի առնելով միջազգային լավագույն փորձը, առաջարկում է հակաականային գործողությունների իրականացման ստանդարտներ: Ակնկալվում է, որ ականների և պատերազմի պայթուցիկ մնացորդների խնդիրներ ունեցող երկրները դրանք պետք է ընդունեն ազգային մակարդակով և ղեկավարվեն դրանցով: Այդպիսի չափորոշիչներ ներկայումս ընդունված են ականների խնդիրներ ունեցող այնպիսի երկրներում, ինչպիսիք են Աֆղանստանը, Ադրբերջանը, Բոսնիա-Հերցեգովինան, Կոլումբիան, Խորվաթիան, Հորդանանը, Պաղեստինը, Սենեգալը, Շրի Լանկան, Սուդանը և Թուրքիան: Ընդ որում, նշված բոլոր երկրները իրենց հակաականային գործողությունների չափորոշիչների հիմքում դրել են հենց ՀԱԳՄՉ-ները: ՀԱԳՄՉ ստանդարտները դրվել են նաև Հայաստանի Հանրապետության հակաականային գործողությունների ազգային չափորոշիչների հիմքում:

	2.
	Ընթացիկ իրավիճակը և խնդիրները

	
	Արցախյան պատերազմի ընթացքում ՀՀ տարածքում իրականացվող մարտական գործողությունների ընթացքում կիրառվող մարտավարություններից մեկը ականների տեղադրման միջոցով հակառակորդին հեռու պահելն էր: Ընդ որում, ականները տեղադրվում էին ինչպես մեր ազատամարտիկների, այնպես էլ հակառակորդի զինվորների կողմից: Արդյունքում այսօր ՀՀ թվով 4 մարզ (Տավուշ, Գեղարքունիք, Վայոց Ձոր, Սյունիք) ենթակա է ականների ռիսկի: Խնդիրները հատկապես բարդանում են այն պատճառով, որ ականապատման աշխատանքները շատ հաճախ իրականացվել են ոչ պրոֆեսիոնալ զինվորականների կողմից, որոնք աշխատանքներն իրականացրել են առանց որևէ տրամաբանության:
Ականների և պատերազմի պայթուցիկ մնացորդների հետ կապված խնդիրներից կարելի է առանձնացնել երեքը՝

ա) մարդկանց կյանքին և առողջությանը սպառնալիքները,

բ) սոցիալ-հոգեբանական խնդիրները,

գ) տնտեսական խնդիրները:

ա) Այդ մարզերի սահմանամերձ գոտիներում յուրաքանչյուր տարի ականի պայթյունի հետևանքով զոհվում կամ առողջության ծանր և անդառնալի կորուստներ են ունենում ինչպես մեր զինծառայողները, այնպես էլ ՀՀ քաղաքացիներ, որոնք զբաղվում են իրենց առօրյա գործով: Դրա վառ ապացույցն են սահմանամերձ գոտիներում ականների պայթյունների մասին մամուլի հաղորդագրությունները, որոնցից վերջինը տեղի է ունեցել 2013 թվականի սեպտեմբերի 24-ին (առավել մանրամասն http://www.aravot.am/2013/09/25/389311/ կայքումը):
բ) Բացի այն, որ ականապատված տարածքները ռեալ վտանգ են սպառնում մարդկանց կյանքին և առողջությանը, դրանք առաջացնում են նաև լուրջ սոցիալ-հոգեբանական խնդիրներ: Մասնավորապես, կոնկրետ տեղեկատվություն չունենալով, թե կոնկրետ որ տարածքն է ականապատված և որը՝ ոչ, մարդիկ առհասարակ խուսափում են այնպիսի տարածքներ մուտք գործելուց, որոնց ականապատվածության վերաբերյալ առկա է նույնիսկ չնչին կասկած: Ընդ որում, այդ կասկածը կարող է հիմնված լինել ինչպես օբյեկտիվ հանգամանքների վրա (օրինակ՝ ականի վիզուալ դիտարկում), այնպես էլ սուբյեկտիվ հանգամանքների վրա (օրինակ՝ ասեկոսեներ): Արդյունքում, այդպիսի տարածքներին մոտ ապրող բնակչությունը ապրում է անընդհատ վախի մթնոլորտում: 
գ) այն հանգամանքը, որ մարդիկ խուսափում են իրենց համոզմամբ կասկածելի որակված տարածքներ մուտք գործելուց, առաջացնում է նաև տնտեսական խնդիրներ, քանի որ արդյունքում անմշակ են մնում պոտենցիալ բերրի և բարձ արդյունավետություն ունեցող հողերը: Դրա արդյունքում տուժում է թե կոնկրետ հողի սեփականատերը, թե առհասարակ պետությունը:

	3.
	Տվյալ բնագավառում իրականացվող քաղաքականությունը

	
	2011 թվականի փետրվարի 17-ին ՀՀ կառավարությունը ընդունեց “Հումանիտար ականազերծման և փորձագիտական կենտրոն” ՊՈԱԿ հիմնելու մասին թիվ 143-Ն որոշումը, որով ըստ էության սկիզբ դրվեց Հայաստանում հակաականային գործողությունների իրականացման համակարգված գործընթացին:
ՀՀ կողմից հակաականային գործողությունների կարգավորման և այդ ոլորտում իրականացվող քաղաքականության հիմքում դրված են մարդու իրավունքների գերակայության, յուրաքանչյուր մարդու համար անվտանգ ապրելու միջավայր ապահովելու սկզբունքները:

	4.
	Կարգավորման նպատակը և բնույթը

	
	Ոլորտի կարգավորման վերջնական նպատակը առանց ականների տարածքների երաշխավորումն է, ինչպես նաև քաղաքացիների մոտ վստահության ձևավորումն է, որ տարածքը զերծ է ականներից և որ նրանց ականներն այլևս չեն սպառնում:

“Հակաականային գործողությունների ազգային չափորոշիչները” վերջնական նպատակին հասնելն իրականացնում են հակաականային գործողություններ իրականացնող կազմակերպությունների գործունեության արդյունավետությունը և անվտանգությունը ապահովելու միջոցով:
ա) Արդյունավետությունն ապահովելու անհրաժեշտությունը պայմանավորված է ականազերծում իրականացնող կազմակերպությունների նկատմամբ վստահություն ապահովելու անհրաժեշտությամբ: Ընդ որում, սա ներառում է ինչպես գործունեության արդյունավետ իրականացումը, այնպես էլ գործունեության թափանցիկությունը և համայնքի հետ ապահովող պատշաճ կապը: Ակնհայտ է, որ եթե մարդիկ համոզված չլինեն հակաականային գործողություններում ներգրավված կազմակերպությունների գործունեության արդյունավետության մեջ, նրանց կողմից մաքրված հողատարածքները վստահություն չեն ներշնչի, հետևաբար՝ չեն վերացնի ականապատվածության հետ կապված սոցիալ-հոգեբանական և տնտեսական խնդիրները:
բ) հակաականային գործողություններ իրականացնող կազմակերպությունների, և հատկապես՝ ականազերծում իրականացնող կազմակերպությունների անվտանգության ապահովման խնդիրը ևս առանցքային է, քանի որ ականների ռիսկը պայմանավորված է մարդկանց կյանքին և առողջությանը վնաս հասցնելու հետ: Այս առումով կարևոր է, որպեսզի հենց ականազերծում իրականացնող կազմակերպությունները հետևեն ընթացակարգերի, որոնք երաշխավորում են նրանց անվտանգությունը:
Կարգավորման բնույթը:

Կարգավորումն իրականացվում է ստանդարտների առաջարկման եղանակով, որոնք սահմանում են ցանկալի իրավիճակը, որին պետք է համապատասխանի ոլորտը: 

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է <<Հումանիտար ականազերծման և փորձագիտական կենտրոն>> ՊՈԱԿ կողմից:

	6.
	Ակնկալվող արդյունքը

	
	Նախագծի ընդունման արդյունքում կերաշխավորվի հակաականային գործողություններում ընդգրկված անձանց գործունեության անվտանգությունն ու արդյունավետությունը: Այս ամենի արդյունքում, կերաշխավորվի ականներից զերծ տարածքների գոյությունը, ինչպես նաև մարդկանց մոտ վստահություն կձևավորվի առ այն, որ տարածքները զերծ են ականներից:

	7.
	Այլ տեղեկություններ (եթե այդպիսիք առկա են)

	
	


	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (n-րդ) տարի 
	Հաջորդող 3 տարիները 

	
	
	n +1 
	n +2 
	n +3 

	
	Ըստ n - րդ տարվա պետական բյուջեի  

	փոխու-թյունը n - րդ տարվա պետական բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	Չկա
	-
	-
	-
	-

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	Չկա
	-
	-
	-
	-

	2.1. պետական բյուջեի ծախսեր
	
	
	
	
	

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	Չկա
	-
	-
	-
	-

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշ-տության դեպքում կարող է ներկայացվել հավելվածի տեսքով): 
	Չկա 


	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	Չկա


	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Հակաականային գործողությունների ազգային չափորոշիչները համապատասխանում են ՀՀ ստանձնած միջազգային պարտավորություններին:

	3
	Այլ տեղեկություններ (եթե այդպիսիք առկա են)


ՏԵՂԵԿԱՆՔ
<<Հակաականային գործողությունների ազգային չափորոշիչները հաստատելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման նախագծի ընդունումը 2014 թվականի ՀՀ պետական բյուջեում փոփոխություններ կատարելու անհրաժեշտություն չի առաջացնում:

